
ᐅᖃᐅᓯᕆᓯᒪᔭᕗᑦ:
ᐃᓄᐃᑦ ᐃᓱᒪᒋᔭᖏᑦ ᖃᓄᖅ ᐅᖅᓱᐊᓗᓐᓂᐊᕐᓂᖅ ᒑᓯᔅᓴᓂᐊᕐᓂᕐᓗ ᐅᕙᑦᑎᓐᓄᑦ 
ᐊᑑᑎᓂᖃᕈᓐᓇᕐᒪᖔᑕ ᐃᓅᓯᑦᑎᓐᓄᑦ.
ᓇᐃᓈᖅᓯᒪᔪᑦ ᐅᓂᒃᑳᑦ

ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᖏᑦ

ᒪᔾᔨ 2019
MARCH 2019



2016ᖑᑎᓪᓗᒍ ᒐᕙᒪᑐᖃᒃᑯᑦ ᓄᖅᑲᑎᑦᑎᔪᒻᒪᑕ ᐅᖅᓱᐊᓗᓐᓂᐊᓂᕐᒥᒃ ᒑᓯᔅᓴᓂᐊᕐᓂᒥᓪᓗ ᐱᓕᕆᓂᐅᔪᓂᑦ ᐃᓘᓐᓇᖏᓐᓂ ᐃᑭᕐᒥ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᒪᕕᒻᒥ. ᑖᓐᓇ ᑐᑭᑖᕈᑕᐅᔪᔪᖅ ᕿᒥᕐᕈᔭᐅᒃᑲᓐᓂᓛᖅᑐᖅ 2021ᖑᓕᖅᑲᑦ. 

ᓄᓇᕗᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᐱᒋᐊᖅᑎᑦᑎᓚᐅᕐᓯᒪᒻᒪᑕ ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥ ᖃᐅᔨᓴᕈᑎᖃᕐᓂᕐᒥᒃ 
ᐅᖅᓱᐊᓗᓐᓂᐊᓂᕐᒥ ᒑᓯᔅᓴᓂᐊᕐᓂᒥᓪᓗ ᐱᓕᕆᒍᑕᐅᔪᓂᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑭᐅᔾᔪᑎᒋᓪᓗᒍ 
ᓄᖅᑲᖓᑎᑦᑎᒍᑕᐅᔪᒧᑦ. ᐱᔾᔪᑎᖃᖅᑐᑎᒃ ᖃᐅᔨᓴᕈᑎᓖᑦ ᑐᑭᓯᔪᒪᓪᓗᑎᒃ ᑕᒪᑐᒧᖓ ᐊᑦᑐᐊᔪᓂᑦ ᐃᓱᒫᓗᓇᕐᓂᖏᓐᓂᒃ, 
ᐃᑲᔫᑎᖃᕐᓂᖏᓐᓂᒃ, ᐊᒻᒪᓗ ᐊᐅᓚᑦᑎᓂᕐᒧᑦ ᑐᑭᒧᐊᒍᑎᔅᓴᓂᑦ ᐃᑭᕐᒥ ᐅᖅᓱᐊᓗᓐᓂᐊᓂᕐᒧᑦ ᒑᓯᔅᓴᓂᐊᕐᓂᒧᓪᓗ ᓴᓐᓂᕈᑎᐅᑉ 
ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ. ᖃᐅᔨᓴᕐᓂᕐᒥ ᐅᓂᒃᑳᓕᐊᖑᓯᒪᔪᑦ ᐊᒻᒪᓗ ᑕᒪᑐᒪ ᒥᔅᓵᓅᖓᔪᑦ ᐊᑐᓕᖁᔨᔾᔪᑕᐅᓯᒪᔪᑦ 
ᖃᐅᔨᒃᑲᐃᒍᑕᐅᓂᐊᕐᖓᑕ ᒐᕙᒪᑐᖃᒃᑯᓐᓄᑦ ᑐᑭᑖᕈᑕᐅᓛᖅᑐᒧᑦ 2021ᖑᓕᖅᑲᑦ. 

ᕿᑭᖅᑕᓂᒃᑯᑦ ᐃᖅᑲᓇᐃᔮᖓᑦ ᖃᐅᔨᓴᕐᓂᕐᒥ ᖃᐅᔨᓴᕈᑕᐅᔪᒥ

2017ᒥ ᐱᒋᐊᖅᑐᑎᒃ, ᕿᑭᖅᑕᓂᒃᑯᑦ ᐃᓚᒋᔭᐅᓯᒪᒻᒪᑕ ᐱᔭᕆᐊᑭᓪᓕᑎᑦᑎᔨᓄᑦ ᖃᐅᔨᓴᕐᓂᕐᒥ ᖃᐅᔨᓴᕈᑕᐅᔪᒥ. 
ᑲᒪᒋᔭᖃᓪᓗᐊᑕᕐᓯᒪᔪᒍᓪᓕ ᐱᓕᕆᖃᑎᖃᖅᑐᑕ ᐃᓄᓐᓂᑦ ᓄᐊᑦᑎᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᒃᑲᐃᒍᑕᐅᓂᐊᖅᑐᓂᑦ 
ᑭᖑᓪᓕᕐᐹᒥ ᐊᑐᓕᖁᔨᔾᔪᑕᐅᒐᔭᖅᑐᓄᑦ ᖃᐅᔨᓴᕐᓂᕐᒨᖓᔪᓂᑦ.

ᐱᕙᓪᓕᐊᓯᒪᓂᖏᑦ 
ᖃᐅᔨᓴᕐᓂᕐᒥ 

ᖃᐅᔨᓴᕈᑎᕗᑦ ᐊᒻᒪᓗ ᑐᑭᓯᐅᒪᔾᔪᑎᔅᓴᓂᑦ ᓄᐊᑦᑎᓂᕗᑦ ᑐᑭᒧᐊᑦᑎᑕᐅᓯᒪᔪᖅ 
ᐱᖓᓱᓄᑦ ᐊᐱᖅᑯᑕᐅᓯᒪᔪᓄᑦ:

ᐃᑲᔪᕈᒪᓪᓗᑎᒃ ᑭᐅᔭᐅᑎᑦᑎᓂᕐᒥᒃ ᑖᒃᑯᓂᖓ ᐊᐱᖅᑯᑎᓂᑦ, ᕿᑭᖅᑕᓂᒃᑯᑦ ᐋᖅᑮᓚᐅᕐᓯᒪᔪᑦ ᐱᖓᓲᔪᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᒥᔅᓵᓄᑦ ᑲᑎᒪᔨᕋᓛᕐᓂᑦ, ᐊᑕᐅᓯᕐᒥᒃ ᐊᐅᓱᐃᑦᑐᕐᒥᑦ, ᐃᒃᐱᐊᕐᔪᒻᒥᑦ, ᒥᑦᑎᒪᑕᓕᒻᒥᑦ, ᑲᖏᖅᑐᒑᐱᒻᒥᑦ, ᕿᑭᖅᑕᕐᔪᐊᕐᒥᑦ, ᐸᓐᓂᖅᑑᒥᓪᓗ. 
ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᔭᐃᓯᒪᔪᑦ ᓂᕿᓂᑦ ᐊᐅᓚᑦᑎᔾᔪᑎᖃᕐᓂᕐᒥᒃ, ᓂᕿᔅᓴᕐᓯᐅᖃᑦᑕᓂᕐᒥᒃ, ᐊᒻᒪᓗ ᐃᓄᔅᓯᐅᑎᓂᑦ ᓂᕿᓂᑦ 
ᐊᐃᑦᑐᕐᓱᐃᖃᑦᑕᕐᓂᕐᒥᒃ ᖃᐅᔨᓴᕈᑕᐅᓯᒪᔪᓂᑦ. 

ᕿᑭᖅᑕᓂᒃᑯᑦ ᐱᓕᕆᖃᑎᖃᖃᑦᑕᔪᔪᑦ ᑲᑎᒪᔨᕋᓛᕐᓂᑦ ᓄᐊᑦᑎᓪᓗᑎᒃ ᓄᓇᓖᑦ ᖃᐅᔨᒪᔭᖏᓐᓂᑦ ᐊᕙᑎᖏᓐᓂᑦ ᐊᒻᒪᓗ ᓴᓇᓪᓗᑎᒃ 
ᑕᖅᑮᑦ ᒪᓕᑦᑐᒋᑦ ᐅᓪᓗᕐᓯᐅᑎᓂᑦ ᓂᕐᔪᑏᑦ ᐱᐅᓯᕆᓲᖏᓐᓂᑦ ᐃᒫᓂ ᐊᕙᑖᓂ. 

ᑖᒃᑯᐊ ᐊᖅᑯᑎᒋᓪᓗᒋᑦ ᑲᑎᒪᔨᕋᓛᑦ, ᐊᒻᒪᓗ ᐊᖅᑯᑎᒋᓪᓗᒍ ᐃᓛᒃᑰᖓᔪᖅ ᖃᐅᔨᓴᕈᑕᐅᓯᒪᔪᖅ ᒪᕐᕉᓐᓂᒃ ᐊᕐᕌᒎᓐᓂᒃ ᐊᓂᒍᖅᑑᓐᓂᒃ. 
ᕿᑭᖅᑕᓂᒃᑯᑦ ᓄᐊᑦᑎᓯᒪᔪᑦ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᓕᓐᓂᑦ ᐊᑑᑎᓂᕆᒐᔭᖅᑕᖏᓐᓂᒃ ᐅᖅᓱᐊᓗᓐᓂᐊᕐᓂᐅᑉ ᒑᓯᔅᓴᓂᐊᕐᓂᐅᓪᓗ 
ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑎᓴᒪᓂᑦ ᐱᔾᔪᑕᐅᔪᓂᑦ:

• ᐆᒪᔪᐃᑦ ᐊᒻᒪᓗ ᐆᒪᔪᐃᑦ ᓇᔪᒐᕆᕙᑦᑕᖏᑦ 

• ᐃᓄᐃᑦ ᐃᓕᖅᑯᓯᖏᑕ ᐊᓯᔾᔨᕐᓂᖏᑦ 

• ᐃᓄᐃᑦ ᓂᕿᓂᑦ ᐊᐅᓚᑦᑎᖃᑦᑕᕐᓂᖏᑦ 

• ᐱᕚᓪᓕᕈᑎᔅᓴᑦ ᐊᒻᒪᓗ ᐱᓇᓱᐊᕋᔅᓴᐃᑦ ᐃᓄᓐᓄᑦ ᑐᕌᖓᔪᑦ

1

2

3

ᖃᓄᖅ ᐊᑑᑎᓂᖃᕐᓂᐊᖅᑲᑦ ᐃᒪᕐᒥᐅᑕᕐᓄᑦ ᐆᒪᔪᓄᑦ ᐅᖅᓱᐊᓗᓐᓂᐊᓂᕐᒥ ᒑᓯᔅᓴᓂᐊᕐᓂᒥᓪᓗ 
ᐱᓕᕆᓂᐅᔪᑦ ᐅᑮᕕᖏᓐᓃᓕᖅᑎᓪᓗᒋᑦ, ᐊᐅᓪᓛᐸᓪᓕᐊᑎᓪᓗᒋᑦ ᐊᒻᒪᓗ ᓯᔾᔭᕐᐸᓯᕐᒦᑎᓪᓗᒋᑦ ᐊᐅᔭᒃᑯᑦ?

ᖃᓄᖅ ᐃᓄᐃᑦ ᐊᑑᑎᕕᐅᓂᐊᖅᑲᑦ ᑕᒪᒃᑯᓄᖓ ᐊᑑᑎᔪᓐᓇᖅᑐᓄᑦ ᐊᑑᑎᕕᐅᑉᐸᑕ 
ᐃᒪᕐᒥᐅᑕᐃᑦ ᐆᒪᔪᑦ ᐅᖅᓱᐊᓗᓐᓂᐊᓂᕐᒧᑦ ᒑᓯᔅᓴᓂᐊᕐᓂᒧᓪᓗ, ᐊᒻᒪᓗ ᐊᓯᔾᔨᕐᓂᐊᖅᑲ 
ᓂᕿᔅᓴᓂᕝᕕᒋᕙᑦᑕᖏᓐᓅᖃᑦᑕᕈᓐᓇᕐᓂᖅ ᐊᒻᒪᓗ ᐃᓄᔅᓯᐅᑎᓂᒃ ᓂᕿᑖᖅᑎᑦᑎᖃᑦᑕᕐᓂᖅ?

ᖃᓄᐃᑦᑑᒐᔭᖅᑲᑦ ᐱᕚᓪᓕᕈᑕᐅᔪᓐᓇᖅᑐᑦ ᐊᒻᒪᓗ ᐱᓇᓱᐊᕋᔅᓴᐅᒐᔭᖅᑐᑦ ᑕᕝᕙᙵᑦ 
ᐅᖅᓱᐊᓗᓐᓂᐊᖅᑐᓕᕆᔨᓂᑦ? ᐊᔾᔨᒌᙱᓐᓂᖏᑦ ᕿᒥᕐᕈᔭᐅᔪᓐᓇᖅᑳᑦ ᐊᑑᑎᒐᔭᙳᐊᖅᑐᓄᑦ?

2ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᕆᓯᒪᔭᕗᑦ1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᐅᖃᐅᓯᕆᓯᒪᔭᕗᑦ



ᐃᒪᕐᒥᐅᑕᐃᑦ ᐆᒪᔪᑦ 
ᒥᔅᓵᓅᖓᔪᑦ ᐅᓪᓗᕐᓯᐅᑎᑎᒍᑦ 
ᑕᖅᑭᕆᕙᑦᑕᖏᑦ

ᖃᐅᔨᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᕿᑭᖅᑕᓂᒃᑯᑦ ᑐᓂᓯᓂᐊᖅᑐᑦ ᐊᕙᑎᓕᕆᔨᒃᑯᓐᓄᑦ 80ᓂᑦ ᐊᑐᓕᖁᔨᔾᔪᑎᖏᓐᓂᒃ. 
ᐊᑐᓕᖁᔨᔾᔪᑎᖏᑦ ᑎᑎᕋᖅᑕᐅᓯᒪᔪᑦ ᐊᑐᓂᑦ ᑎᓴᒪᓂᑦ ᐱᔾᔪᑎᒋᓗᐊᖅᑕᖏᓐᓂᒃ.

ᐊᒻᒪᓗ ᓱᓕ, ᐊᑐᓕᖁᔨᔾᔪᑕᐅᔪᑦ ᐃᓛᒃᑰᖓᒻᒪᑕ ᐱᔭᕇᖅᑕᐅᒋᐊᖃᓛᖅᑐᑎᒃ ᑐᖔᓂ ᓄᖅᑲᖓᑎᑦᑎᒍᑕᐅᔫᑉ ᐊᓂᒍᕐᕕᔅᓴᖓᑕ, ᐊᒻᒪᓗ 
ᑕᐃᒃᑯᓄᖓ ᐃᓚᒋᔭᐅᒋᐊᖃᓛᖅᑐᓄᑦ ᖃᓄᑐᐃᓐᓇᖅ ᓚᐃᓴᓕᕆᓂᕐᒧᑦ ᐱᔾᔪᑎᓕᓐᓂᑦ ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᓂᐊᖅᑲᑦ.

ᑖᒃᑯᐊ ᑎᑎᕋᕐᓯᒪᔪᑦ ᓇᐃᓪᓕᑎᕐᓯᒪᓪᓗᑎᒃ ᐱᔾᔪᑎᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᓴᕐᓂᕐᒥ ᖃᐅᔨᒍᑕᐅᓯᒪᔪᓂᑦ 
ᐊᑐᓂᑦ ᑎᓴᒪᓂᑦ ᐱᔾᔪᑕᐅᓪᓗᐊᑕᖏᓐᓂᑦ. ᐱᒻᒪᕆᐅᓗᐊᕐᓂᖏᓐᓂᑦ ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᑦ ᐊᑐᓂᑦ ᑖᒃᑯᓄᖓ 
ᑎᑎᕋᖅᑕᐅᓯᒪᔪᑦ.

ᕿᑭᖅᑕᓂᒃᑯᑦ 
ᐊᑐᓕᖁᔨᔾᔪᑎᖏᑦ 
ᐊᕙᑎᓕᕆᔨᒃᑯᓐᓄᑦ

4ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᕆᓯᒪᔭᕗᑦ3 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᐅᖃᐅᓯᕆᓯᒪᔭᕗᑦ

ᐆᒪᔪᐃᑦ ᐊᒻᒪᓗ ᐆᒪᔪᐃᑦ ᓇᔪᒐᖏᑦ

ᐃᒪᕐᒥᐅᑕᐃᑦ ᐆᒪᔪᑦ ᐅᑮᓲᖑᒻᒪᑕ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᐱᔾᔪᑎᒋᓪᓗᒍ ᓂᕿᔅᓴᖅᑕᖃᕐᓂᖓ 
ᓈᒪᑦᑎᐊᕐᖓᑕ ᒪᑯᓂᖓ ᓂᓪᓕᓇᖅᑐᒥᐅᑕᕐᓂᑦ ᐃᒫᓂ ᐃᖅᑲᕐᒥᐅᑕᕐᓄᑦ ᓇᔪᒐᐅᓲᓂᑦ, ᐊᐅᒃᑲᓂᕐᓂᑦ (ᓴᕐᕙᐃᑦ) ᐊᒻᒪᓗ ᐊᐅᓚᔪᓂᑦ 
ᓯᑯᓂᑦ ᐃᒫᓂ. ᐅᑭᐊᔅᓵᖑᓕᖅᑎᓪᓗᒍ, ᐅᑭᐅᒃᑯᑦ, ᐊᒻᒪᓗ ᐅᐱᕐᖓᓵᒃᑯᑦ, ᐃᓘᓐᓇᐸᓗᖏᑦ ᐃᒪᕐᒥᐅᑕᐃᑦ ᐆᒪᔪᑦ ᐃᒪᕕᒻᒦᓕᓲᖑᒻᒪᑕ ᐃᑭᕐᒥ. 
ᑕᒫᓂᔅᓴᐃᓐᓇᖅ ᐅᖅᓱᐊᓗᓐᓂᐊᕐᓂᖅᑕᖃᕋᔭᕐᖓᑦ ᒑᓯᔅᓴᓂᐊᕐᓂᖅᑕᖃᕋᔭᕐᖓᓪᓗ. ᐊᐅᔭᒃᑯᑦ ᐃᓘᓐᓇᐸᓗᖏᑦ ᐃᒪᕐᒥᐅᑕᐃᑦ ᐆᒪᔪᑦ 
ᓯᔾᔭᕐᐸᓯᓕᐊᓲᖑᒻᒪᑕ, ᑭᓯᐊᓂᓕ, ᐃᖅᑲᕐᓂᐊᕐᓃᑦ ᑲᒪᒋᔭᐅᖃᑦᑕᕋᔭᕐᖓᑕ ᐊᐅᔭᒃᑯᑦ. ᐊᐅᔭᒃᑯᑦ ᐊᑲᐅᓈᕐᓯᒪᙱ ᓪᓚᕆᖃᑦᑕᕋᔭᕐᖓᑕ 
ᐃᖅᑲᕐᓂᐊᕐᓂᕐᒧᑦ ᖃᐅᔨᓴᖅᑐᓂᑦ.

ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᓂᕆᐅᒋᔭᐅᒻᒪᑕ ᐃᒪᕐᒥᐅᑕᐃᑦ ᐆᒪᔪᑦ:

• ᕿᒫᒐᔭᕆᐊᔅᓴᖏᓐᓂᒃ ᐅᖅᓱᐊᓗᓐᓂᐊᖅᑐᓂᑦ ᒑᓯᔅᓴᓂᐊᖅᑐᓂᓪᓗ ᐱᔾᔪᑎᒋᓪᓗᒍ ᐃᑉᐱᒍᓱᔅᓴᕋᐃᓐᓂᖏᓐᓄᑦ ᓂᐱᓕᓐᓄᑦ
• ᐊᑑᑎᕕᐅᑐᐃᓐᓇᕆᐊᖃᕐᓂᖏᑦ ᐊᖑᓇᓱᒐᔅᓴᖏᓐᓂᒃ ᐊᓯᐅᔨᓯᒪᔪᓄᑦ ᐅᒫᔪᓄᑦ
• ᐱᔭᕆᐊᑐᓂᕐᓴᐅᑐᐃᓐᓇᕆᐊᖃᕐᓂᖓ ᐊᖑᓇᓱᓐᓂᕐᒧᑦ
• ᐊᓯᔾᔨᑐᐃᓐᓇᕆᐊᖃᕐᓂᖏᑦ ᓇᒧᙶᖃᑦᑕᕐᓂᖏᑦ ᐊᐅᔭᒃᑯᑦ ᐱᔾᔪᑎᒋᓪᓗᒋᑦ ᐅᖅᓱᐊᓗᓐᓂᐊᕐᓃᑦ ᒑᓯᔅᓴᓂᐊᕐᓃᓪᓗ 

ᐅᑭᐅᖅᑕᖅᑐᖅ ᐅᖅᑰᓯᕙᓪᓕᐊᒻᒪᑦ ᐅᖅᑰᓯᕙᓪᓕᐊᓂᖃᖅᑐᓂ ᒪᕐᕈᐊᑎᖅᑐᒍ ᓄᓇᕐᔪᐊᓕᒫᒥ ᐅᖅᑰᓯᕙᓪᓕᐊᓂᐅᒐᔪᑉᐸᑦᑐᖅ ᐅᖓᑖᓂ. 
ᐆᓇᕐᓯᕙᓪᓕᐊᓂᖏᑦ ᐃᒪᖏᑕ ᐊᒻᒪᓗ ᓯᑯᖃᕈᓐᓃᐸᓪᓕᐊᓂᖓ ᐊᑑᑎᕙᓪᓕᐊᒻᒪᑦ ᐃᒪᕐᒥᐅᑕᕐᓄᑦ ᐆᒪᔪᓄᑦ ᐱᐅᓯᕆᕙᑦᑕᖏᓐᓄᑦ. 
ᕿᑭᖅᑕᓂᒃᑯᑦ ᐃᓱᒪᒋᔭᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᖃᐅᔨᓴᕈᑎᖃᕐᓂᖅ 
ᐊᑑᑎᖃᓪᓚᕆᓐᓂᐊᕐᓂᖏᓐᓂᒃ ᑐᑭᓯᓂᕐᒧᑦ ᐊᑑᑎᒍᓐᓇᖅᑐᓂᑦ ᐆᒪᔪᓄᑦ ᐆᒪᔪᐃᓪᓗ ᓇᔪᒐᕆᕙᑦᑕᖏᓐᓄᑦ.

ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐱᔾᔪᑕᐅᔪᖅ: ᓇᓗᓇᐃᕐᓯᒪᑦᑎᐊᖁᓪᓗᒋᑦ ᐊᒻᒪᓗ ᑐᑭᓯᓇᑦᑎᐊᖁᓪᓗᒋᑦ 
ᐱᔪᓐᓇᐅᑎᖏᑦ ᓇᒻᒥᓂᖃᕐᓂᕐᒧᑦ ᐊᒻᒪᓗ ᐊᑐᖅᑕᐅᓂᖏᓐᓄᑦ ᓄᓇᐃᑦ ᓄᓇᒥᐅᑕᐃᓪᓗ, ᐊᒻᒪᓗ ᐱᔪᓐᓇᐅᑎᖏᑦ 
ᐃᓄᐃᑦ ᐃᓚᒋᔭᐅᖃᑦᑕᕆᐊᖃᕐᓂᖏᓐᓄᑦ ᑐᑭᑖᕈᑎᖃᖅᑐᖃᕐᓂᐊᑎᓪᓗᒍ ᐱᔾᔪᑎᒋᓪᓗᒋᑦ ᐊᑐᖅᑕᐅᖃᑦᑕᕐᓂᖏᑦ, 
ᐊᐅᓚᑕᐅᖃᑦᑕᕐᓂᖏᑦ ᐊᒻᒪᓗ ᓴᐳᑎᔭᐅᖃᑦᑕᕐᓂᖏᑦ ᓄᓇ, ᐃᒪᖅ ᑕᒫᓃᑦᑐᓪᓗ, ᐃᓚᒋᔭᐅᓪᓗᓂ ᐃᒪᕕᒃ 

ᐆᒪᔪᓄᑦ ᐊᒻᒪᓗ ᐆᒪᔪᐃᑦ ᓇᔪᒐᖏᓐᓄᑦ ᐊᑐᓕᖁᔨᔾᔪᑕᐅᓯᒪᔪᑦ ᐱᒻᒪᕆᐅᓗᐊᕐᓂᖏᑦ 

• ᓇᓗᓇᐃᒃᑯᑕᖃᕆᐊᓖᑦ “ᐃᓯᖅᑕᐅᔭᕆᐊᖃᙱᑦᑐᑦ” ᑭᓪᓕᖏᑦ  
ᒫᓐᓇ ᓴᐳᔾᔨᕕᐅᕙᑦᑐᑦ ᐊᒻᒪᓗ ᐊᓯᖏᑦ ᓴᐳᔾᔨᕕᑖᖅᑲᐅᖑᔭᕆᐊᖃᖅᑑᔮᖅᑐᑦ ᓇᓗᓇᐃᖅᑕᐅᔭᕆᐊᓖᑦ ᓄᖅᑲᖓᑎᑦᑎ ᔪᑕᐅᔪᖅ 
ᐊᓂᒍᓚᐅᙱᓐᓂᖓᓂ. ᑕᐃᒪᐃᒋᐊᓖᑦ ᓈᒻᒪᖏᑦᑐᓂᑦ ᐊᑑᑎᕕᐅᓂᐊᙱᒻᒪᑕ ᐃᑉᐱᒋᔭᐅᓗᐊᖅᑐᑦ ᐆᒪᔪᓄᑦ ᓇᔪᒐᖃᕐᕖᑦ, 
ᐊᐅᓪᓛᕐᕕᒋᕙᑦᑕᖏᑕᓗ ᑭᓪᓕᖏᑦ, ᐊᒻᒪᓗ ᐱᒻᒪᕆᐅᒋᔭᐅᓗᐊᖅᑐᑦ ᐃᓄᓐᓄᑦ ᓂᕿᔅᓴᕐᓯᐅᕐᕕᐅᖃᑦᑕᓲᑦ.

•  
ᓇᓗᓇᐃᖅᑕᐅᓗᑎᒃ ᑕᖅᑮᑦ ᒪᓕᓪᓗᒋᑦ ᑭᓪᓕᖃᖅᑎᑕᐅᓂᖏᑦ  
ᓄᖅᑲᖓᑎᑦᑎ ᔾᔪᑕᐅᔪᖅ ᐊᓂᒍᕐᕕᔅᓴᖓᑕ ᑐᖔᓂ, ᑕᖅᑮᑦ ᒪᓕᓪᓗᒋᑦ ᑭᓪᓕᖏᑦ ᓇᓗᓇᐃᖅᑕᐅᔭᕆᐊᓖᑦ ᑕᒪᒃᑯᐊ ᐊᑕᔪᑦ 
ᑕᖅᑭᕐᓄᑦ ᐅᓪᓗᕐᓯᐅᑎᑎᒍᑦ ᐃᓄᐃᑦ ᓄᓇᓕᖏᓐᓄᑦ ᑐᕌᖓᓗᐊᖅᑐᑦ. ᑖᒃᑯᐊ ᐱᖃᓯᐅᔾᔭᐅᓯᒪᒋᐊᓖᑦ ᒪᓕᒐᔅᓴᖏᓐᓂᑦ 
ᐊᖏᖅᑕᐅᔪᔅᓴᓂᑦ ᐃᖅᑲᕐᓂᐊᕐᓗᑎᒃ ᖃᐅᔨᓴᕐᓂᕐᒧᑦ, ᕿᓂᕐᓂᕐᒧᑦ, ᓴᓇᓂᕐᒧᑦ ᐅᕝᕙᓘᓐᓃᑦ ᐅᒥᐊᕐᔪᐊᖃᖃᑦᑕᕐᓂᐅᓂᐊᖅᑐᓄᑦ 
ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ. ᐅᓪᓗᖏᑦ ᐊᒻᒪᓗ ᒪᓕᒐᔅᓴᐃᑦ ᐊᖏᖅᑕᐅᔪᔅᓴᐃᑦ 
ᓇᓗᓇᐃᖅᑕᐅᑦᑎᐊᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᖑᐃᓐᓇᖅᑐᓄᑦ 

•  
ᐋᖅᑮᓗᑎᒃ ᑕᒪᑐᒧᖓ ᑐᕌᖓᓂᐊᖅᑐᒥᒃ ᐅᖅᓱᐊᓗᓐᓂᐊᓂᕐᒧᑦ ᒑᓯᔅᓴᓂᐊᕐᓂᒧᓪᓗ ᖃᐅᔨᓴᕐᕕᒻᒥᑦ ᑎᒥᐅᔪᒥᑦ 
ᑎᒥᐅᔪᓂᑦ ᐋᖅᑮᔭᕆᐊᓖᑦ ᓄᖅᑲᖓᑎᑦᑎᔾᔪᑕᐅᔪᖅ ᐊᓂᒍᓚᐅᙱᓐᓂᖓᓂ. ᖃᐅᔨᓴᕈᑕᐅᔪᑦ ᖃᐅᔨᓴᕈᑎᖃᕆᐊᓖᑦ ᒪᑯᓂᖓ 
ᐱᔾᔪᑎᖃᓗᐊᕐᓗᑎᒃ ᐆᒪᔪᓂᑦ ᐊᒻᒪᓗ ᐆᒪᔪᐃᑦ ᓇᔪᒐᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᖃᐅᔨᓴᖅᑐᓕᕆᔩᑦ 
ᑐᙵᕕᔅᓴᓂᑦ ᑎᑎᖅᑲᓂᑦ ᓄᐊᑦᑎᔾᔪᑎᒋᓯᒪᔭᖏᓐᓂᑦ. ᖃᐅᔨᓴᕐᓂᖅ ᐃᓚᓕᐅᔾᔨᓯᒪᔭᕆᐊᓕᒃ ᐅᑭᐅᒃᑯᑦ ᑐᑭᓯᐅᒪᔾᔪᑎᔅᓴᓂᑦ 
ᐊᒻᒪᓗ ᐃᒪᕕᒻᒥ ᓇᔪᒐᐅᕙᑦᑐᓂᑦ ᓲᕐᓗ ᓴᕐᕙᐃᑦ. ᖃᐅᔨᓴᕐᓂᖅ ᐱᖃᓯᐅᔾᔨᓯᒪᔭᕆᐊᖃᕐᒥᔪᖅ ᑕᒪᒃᑯᓂᖓ ᐅᑭᐅᖅᑕᖅᑐᒥ 
ᐅᖅᓱᐊᓗᓐᓂᐊᕐᓂᖅ ᒑᓯᔅᓴᓂᐊᕐᓂᕐᓗ ᐊᑑᑎᕕᖃᕈᓐᓇᕐᓂᖏᓐᓂᒃ ᐃᒪᕐᒥᐅᑕᕐᓄᑦ ᐆᒪᔪᓄᑦ ᓇᔪᒐᖏᓐᓄᓪᓗ, 
ᐱᔾᔪᑎᖃᓗᐊᕐᓗᑎᒃ ᖃᓄᖅ ᐊᑑᑎᕙᒻᒪᖔᑕ ᓂᐱᓖᑦ ᖃᐅᒪᖅᑯᑏᓪᓗ ᐃᒪᕐᒥᐅᑕᕐᓄᑦ ᐆᒪᔪᓄᑦ. ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐱᔾᔪᑕᐅᓗᐊᕆᐊᓕᒃ ᑕᒪᔅᓱᒥᖓ ᖃᐅᔨᓴᕈᑕᐅᔪᒥᑦ.  

• ᐋᖅᑮᓗᑎᒃ ᑲᑎᒪᔨᕋᓛᖑᐃᓐᓇᓂᐊᖅᑐᓂᑦ ᐅᖅᓱᐊᓗᓐᓂᐊᓂᕐᒧᑦ ᒑᓯᔅᓴᓂᐊᕐᓂᒧᓪᓗ ᐃᓄᐃᑦ ᖃᐅᔨᒪᔭᑐᖃᖏᑕ ᒥᔅᓵᓄᑦ 
ᐅᖃᐅᔾᔨᒋᐊᖅᑎᐅᓂᐊᖅᑐᓂᑦ  
ᑲᑎᒪᔨᕋᓛᑦ ᐋᖅᑭᑦᑕᐅᔭᕆᐊᓖᑦ ᓄᖅᑲᖓᑎᑦᑎᔾᔪᑕᐅᔪᖅ ᐊᓂᒍᓚᐅᙱᓐᓂᖓᓂ. ᑲᑎᒪᔨᕋᓛᑦ ᐱᓇᓱᐊᕋᔅᓴᖃᕐᓗᑎᒃ 
ᖃᐅᔨᒪᔨᒋᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᓪᓚᕆᓐᓂᖏᓐᓂᒃ ᖃᐅᔨᓴᕐᓂᕐᒥ ᐊᒻᒪᓗ ᑐᑭᑖᕈᑎᖃᕐᓂᕐᒥᒃ 
ᐱᔾᔪᑎᒋᓪᓗᒋᑦ ᐅᖅᓱᐊᓗᓐᓂᐊᕐᓂᖅ ᒑᓯᔅᓴᓂᐊᕐᓂᕐᓗ. ᑖᒃᑯᐊ ᑲᑎᒪᔨᕋᓛᑦ ᐋᖅᑭᓯᒪᐃᓐᓇᕆᐊᖃᕐᓂᐊᖅᑐᑦ 
ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᑎᓪᓗᒍ.

ᐃᒫᓂ 
ᓂᐱᖃᕐᓂᖓ

ᓇᔪᕋᔅᓴᐅᒍᓐᓃᑎᑦᑎᓲᖅ
ᐆᒪᔪᓄᑦ ᓇᔪᒐᕆᕙᑦᑕᖏᓐᓂᓪᓗ

ᐊᓯᕈᐃᓲᖅ ᕿᑐᕐᖏᐅᕈᓐᓇᕐᓂᖏᓐᓂᑦ

ᐅᓚᕕᑦᑎᓲᖅ
ᓂᕆᓇᓱᖃᑦᑕᕐᓂᖏᓐᓂᒃ

ᐊᓯᔾᔨᓲᖅ
ᐱᐅᓯᕆᕙᑦᑕᖓᑦ

ᐅᓚᕕᑦᑎᓲᖅ
ᐊᕙᑎᖓᓂᒃ

ᐅᖓᓯᓐᓂᕐᓴᒧᑦ
ᓂᕿᔅᓴᕐᓯᐅᖃᑦᑕᕆᐊᖃᓕᕋᔭᖅᑐᑦ

ᐊᐃᑦᑐᕐᓱᐃᒍᑕᐅᙱᓂᕐᓴᐅᓕᕋᔭᖅᑐᖅ
ᐃᓄᐃᑦ ᓂᕿᒋᕙᑦᑕᖏᓐᓂᑦ ᐊᒻᒪᓗ
ᐊᖑᓂᖃᑦᑕᖏᓐᓂᕐᓴᐅᓕᕐᓗᑎᒃ

ᓂᕿᔅᓴᖃᑦᑎᐊᖏᓐᓂᕐᓴᐅᓕᕋᔭᖅᑐᑦ

6ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᕆᓯᒪᔭᕗᑦ5 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᐅᖃᐅᓯᕆᓯᒪᔭᕗᑦ



ᐃᓄᐃᑦ ᓂᕿᓂᑦ ᐊᐅᓚᑦᑎᖃᑦᑕᕐᓗᑎᒃ

ᐅᖓᑖᓃᑦᑐᑦ 70 ᐳᓴᓐᑦ ᓄᓇᕗᒻᒥᐅᑦ ᐃᓄᐃᑦ ᓂᕿᓂᑦ ᐊᔪᕐᓴᖃᑦᑕᕐᖓᑕ. ᓂᕿᓂᑦ ᐊᔪᕐᓴᖃᑦᑕᕐᓂᖅ ᐃᒫᒃ ᑐᑭᖃᕐᖓᑦ ᑳᖃᑦᑕᖅᑐᓂ 
ᐅᕝᕙᓘᓐᓃᑦ ᐆᒻᒪᑦᑎᐊᕆᓐᓇᖅᑐᓂᑦ ᓂᕿᑖᖃᑦᑕᕈᓐᓇᖏᓪᓗᓂ ᐊᒻᒪᓗ ᐃᓕᖅᑯᓯᑦᑎᓐᓂᒃ ᐱᓯᒪᔪᓂᑦ ᓂᕿᑖᖃᑦᑕᕈᓐᓇᖏᓐᓂᖅ. 
ᓂᕿᓂᑦ ᐊᔪᕐᓴᖃᑦᑕᕐᓂᖅ ᐃᓱᒫᓗᓇᓪᓚᕆᑦᑐᓂ ᐃᓄᓕᒫᓄᑦ ᖃᓄᐃᓐᓂᖏᓐᓄᑦ ᐃᓱᒫᓗᓇᕐᖓᑦ ᐱᔾᔪᑎᒋᓪᓗᒍ ᐊᑕᓗᐊᕐᓂᖓᓄᑦ ᐃᓅᑉ 
ᒪᑭᒪᒍᓐᓇᕐᓂᖓᓄᑦ.

ᓂᕿᓂᑦ ᐊᐅᓚᑦᑎᖃᑦᑕᕐᓂᖅ ᐃᓄᓐᓄᑦ ᐃᒫᒃ ᑐᑭᓕᒃ ᐱᔪᓐᓇᐅᑎᖃᕐᓂᖅ ᐆᒻᒪᑦᑎᐊᕆᓐᓇᖅᑐᓂᑦ ᓄᓇᑦᑎᓐᓂ−ᐱᓯᒪᔪᓂᑦ 
ᓂᕿᑖᖃᑦᑕᕈᓐᓇᕐᓂᖅ. ᓄᓇᕗᒥ ᐃᒫᒃ ᑐᑭᓕᒃ ᓄᓇᖓᓐᓂ ᓂᕿᑖᖑᓯᒪᔪᑦ. ᐊᖑᓇᓱᑦᑏᑦ ᐊᑑᑎᖃᓗᐊᙳᐊᖃᑦᑕᕐᖓᑕ ᐃᓄᓐᓂᑦ 
ᓂᕿᓂᑦ ᐊᐅᓚᑦᑎᖃᑦᑕᓂᕐᒥᒃ. ᓄᓇᖓᓐᓂ ᓂᕿᑖᖑᓯᒪᔪᓂᑦ ᓂᕿᑖᖅᑎᑦᑎᕙᒻᒪᑕ ᓂᕆᑎᑦᑎᒍᑕᐅᕙᑦᑐᓂ ᓄᓇᖅᑲᑎᒌᓄᑦ, 
ᐊᑐᖅᑎᑦᑎᒋᐊᒃᑲᓂᕐᐸᑦᑐᓂ ᐃᓄᐃᑦ ᐃᓕᖅᑯᓯᖅᑎᒍᑦ ᐱᐅᓯᖏᓐᓂᑦ ᐊᒻᒪᓗ ᐋᖅᑭᐅᒪᑎᑦᑎᕙᑦᑐᓂ ᓄᓇᓖᑦ ᒪᑭᒪᒍᑎᒋᕙᑦᑕᖏᓐᓂᒃ.

ᕿᑭᖅᑕᓂᒃᑯᑦ ᓂᕿᓂᑦ ᐊᐃᑦᑐᕐᓱᐃᖃᑦᑕᓂᕐᒥᒃ ᖃᐅᔨᓴᕈᑎᖏᓐᓂ ᖃᐅᔨᓯᒪᔪᑦ 98 ᐳᓴᓐᑦ ᓈᓴᖅᑕᐅᓯᒪᔪᓂᑦ ᐃᓄᓐᓂᑦ 
ᐃᓪᓗᒥᐅᖃᑎᒌᒡᒍᑎᓂᑦ ᓂᕆᖃᑦᑕᕐᖓᑕ ᐃᒪᕐᒥᐅᑕᕐᓂᑦ ᓂᕿᔅᓴᖅᑖᖑᓯᒪᔪᓂᑦ, ᐊᒻᒪᓗ 35 ᐳᓴᓐᑦ ᓂᕆᕙᑦᑐᑦ ᐃᒪᕐᒥᐅᑕᕐᓂᑦ 
ᓂᕿᔅᓴᖅᑖᖑᓯᒪᔪᓂᑦ ᖃᐅᑕᒫᐸᓗᒃ. 

ᕿᑭᖅᑕᓂᒃᑯᑦ ᐃᓱᒪᒋᔭᓖᑦ ᓄᓇᖓᓐᓂ ᓂᕿᔅᓴᓂᖃᑦᑕᕈᓐᓇᕐᓂᖅ ᐊᔪᕐᓇᕐᓯᒋᐊᒃᑲᓐᓂᕋᔭᕆᐊᖓ ᐊᑑᑎᓕᖅᑲᑕ ᐅᖅᓱᐊᓗᓐᓂᐊᕐᓃᑦ 
ᒑᓯᔅᓴᓂᐊᕐᓃᓪᓗ ᐆᒪᔪᓄᑦ ᐆᒪᔪᐃᓪᓗ ᓇᔪᒐᖏᓐᓄᑦ. 

ᐃᓄᐃᑦ ᓂᕿᓂᑦ ᐊᐅᓚᑦᑎᖃᑦᑕᕐᓗᑎᒃ ᐊᑐᓕᖁᔨᔾᔪᑕᐅᓯᒪᔪᓂᑦ ᐱᒻᒪᕆᐅᓗᐊᕐᓂᖏᑦ

• ᖃᐅᔨᓴᕐᓗᑎᒃ ᐊᖑᓇᓱᖃᑦᑕᓂᕐᒥᒃ ᐊᒻᒪᓗ ᐊᐃᑦᑐᕐᓱᐃᖃᑦᑕᕐᓂᖏᓐᓂᑦ ᓄᓇᖓᓐᓂ ᓂᕿᑖᖑᕙᑦᑐᓂᑦ ᑐᙵᕕᔅᓴᓂᑦ 
ᖃᐅᔨᓴᕐᓂᖅ ᓄᓇᖓᓐᓂ ᓂᕿᑖᖑᕙᑦᑐᓂᑦ ᐊᖑᓇᓱᖃᑦᑕᓂᕐᒥᒃ ᐊᐃᑦᑐᕐᓱᐃᖃᑦᑕᕐᓂᖏᓐᓂᓪᓗ ᓄᐊᑕᐅᔭᕆᐊᖃᕐᖓᑕ 
ᐊᓂᒍᖅᑎᑕᐅᓚᐅᙱᓐᓂᖓᓂ ᓄᖅᑲᖓᑎᑦᑎᒍᑕᐅᔪᖅ. ᑕᐃᒫᒃ ᖃᐅᔨᓴᕐᓂᖓᓐᓂ ᑲᔪᓯᔭᕆᐊᓖᑦ ᓄᖅᑲᖓᑎᑦᑎᔾᔪᑕᐅᔪᖅ 
ᐊᑐᕈᓐᓃᖅᑎᑕᐅᒐᓗᐊᖅᑲᑦ ᐅᖅᓱᐊᓗᓐᓂᐊᓂᕐᒧᑦ ᒑᓯᔅᓴᓂᐊᕐᓂᒧᓪᓗ ᐱᓕᕆᓂᓕᒫᖏᓐᓂ. 

• ᖃᐅᔨᒪᒋᐊᕐᓗᑎᒃ ᓈᒻᒪᑦᑐᓂᒃ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑎᑎᕋᕐᓯᒪᔾᔪᑎᖃᕋᓗᐊᕐᒪᖔᑕ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓂᑦ ᑎᑎᕋᕆᐊᓖᑦ ᓄᖅᑲᖓᑎᑦᑎᔾᔪᑕᐅᔪᖅ 
ᐊᑐᕈᓐᓃᖅᑎᑕᐅᓚᐅᖅᑎᓪᓗᒍ ᐃᓱᒪᒋᔭᓕᓐᓂᑦ ᐊᓯᔾᔨᕐᓂᐅᔪᓂᑦ ᓄᓇᖓᓐᓂ ᓂᕿᔅᓴᖅᑖᖃᑦᑕᕈᓐᓇᕐᓂᖏᓐᓂᒃ. 
ᑖᓐᓇ ᐋᖅᑭᓯᒪᓂᐅᓂᐊᖅᑐᖅ ᐃᓱᒪᒋᔭᖃᕐᓯᒪᒋᐊᓕᒃ ᐃᓘᓐᓇᓕᒫᑦᑎᐊᖏᓐᓂᒃ ᐃᓗᓕᖏᓐᓂᒃ ᐃᓄᑦ ᓂᕿᓂᑦ 
ᐊᐅᓚᑦᑎᖃᑦᑕᕈᑎᒋᓂᐊᖅᑕᖏᓐᓂᒃ.

ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐱᔾᔪᑕᐅᔪᖅ: ᐃᓄᐃᑦ ᓂᕐᔪᑎᓂᑦ ᐊᖑᓇᓱᖃᑦᑕᓂᕐᒧᑦ 
ᐱᔪᓐᓇᐅᑎᖃᖅᑎᑕᐅᓗᑎᒃ ᐊᒻᒪᓗ ᐱᔪᓐᓇᐅᑎᖃᕐᓗᑎᒃ ᐃᓚᒋᔭᐅᖃᑦᑕᕈᓐᓇᓂᕐᒧᑦ 
ᑐᑭᑖᕈᑎᖃᖃᑦᑕᓂᕐᒥᒃ ᐱᔾᔪᑎᒋᓪᓗᒋᑦ ᓂᕐᔪᑎᓂᑦ ᓂᕿᔅᓴᕐᓯᐅᖃᑦᑕᕐᓂᖅ 

ᐃᓄᐃᑦ ᐃᓕᖅᑯᓯᖓᓐᓄᑦ ᐃᓱᒪᒋᔭᐅᒋᐊᕆᐊᓖᑦ 

ᐃᓄᔅᓯᐅᑏᑦ ᓂᖀᑦ ᕿᑎᐊᓃᒻᒪᑦ ᐃᓄᐃᑦ ᐃᓕᖅᑯᓯᖓᑕ ᐊᒻᒪᓗ ᑐᙵᕕᖃᖅᑐᓂ ᖃᐅᔨᑎᑦᑎᖃᑦᑕᓂᕐᒥᒃ ᐱᖅᑯᓯᖅᑎᒍᑦ ᖃᐅᔨᒪᔭᖏᓐᓂᒃ 
ᒪᑯᐊ ᒥᔅᓵᓅᖓᔪᓂᑦ ᐊᖑᓇᓱᖃᑦᑕᕐᓂᖅ, ᐊᐃᑦᑐᕐᓱᐃᖃᑦᑕᕐᓂᖅ, ᓂᕿᓕᕆᖃᑦᑕᕐᓂᖅ ᐊᒻᒪᓗ ᓂᕆᖃᑦᑕᕐᓂᖅ ᐃᓄᔅᓯᐅᑎᓂᑦ ᓂᕿᓂᑦ. 

ᐊᖑᓇᓱᖃᑦᑕᓂᕐᒥ ᐱᓕᕆᓂᐅᕙᑦᑐᑦ ᐊᒥᓱᓂᑦ ᐱᕚᓪᓕᕈᑕᐅᖃᑦᑕᓲᖑᒻᒪᑕ:

• ᐱᔪᓐᓇᕐᓯᒋᐊᒃᑲᓐᓂᕈᑕᐅᓲᑦ ᐃᓄᓐᓄᑦ ᐱᓇᓱᐊᕋᔅᓴᖃᖅᑎᑦᑎᕙᑦᑐᑎᒃ ᓄᓇᖏᓐᓂ ᐱᖃᑦᑕᖁᓪᓗᒋᑦ ᐊᒻᒪᓗ 
ᑲᒪᖃᑦᑕᖁᓪᓗᒋᑦ ᐃᓕᖅᑯᓯᖅᑎᒍ ᑦ ᐱᔭᐅᓯᒪᔪᓂᑦ ᐆᒻᒪᑦᑎᐊᕆᓐᓇᖅᑐᓂᑦ ᓂᕿᓂᑦ  

• ᑐᑭᓯᐅᒪᑎᑦᑎᒍᑕᐅᓲᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

• ᐊᑐᖅᑎᑦᑎᒋᐊᒃᑲᓂᓲᖅ ᖃᐅᔨᒪᔭᖏᓐᓂᑦ, ᐃᓕᓯᒪᔭᖏᓐᓂᑦ ᐅᖃᐅᓯᖏᓐᓂᓪᓗ ᑐᑭᓯᑎᑦᑎᒍᑎᖃᖃᑦᑕᓂᕐᒥᒃ  

• ᓇᖅᑭᑎᑦᑎᓲᖅ ᐃᓄᐃᑦ ᓯᕗᓕᕐᓯᖃᑦᑕᕐᓂᖏᓐᓂᒃ ᓄᓇᕗᒥ ᐆᒪᔪᓕᕆᓂᕐᒥᒃ ᐊᐅᓚᑦᑎᔾᔪᑎᖃᖃᑦᑕᓂᕐᒥᒃ  

• ᐋᖅᑭᐅᒪᑎᑦᑎᓲᖅ ᐃᓄᐃᑦ ᐃᓕᖅᑯᓯᖅᑎᒍᑦ ᐱᐅᓯᖏᓐᓂᒃ ᐅᑉᐱᕆᔭᖏᓐᓂᓪᓗ ᒪᑯᓄᖓ ᑐᕌᖓᔪᓂᑦ 
ᐊᖑᓇᓱᖃᑦᑕᕐᓂᖅ, ᓂᕿᓕᕆᖃᑦᑕᓂᕐᒥᒃ ᐊᒻᒪᓗ ᐊᐃᑦᑐᕐᓱᐃᖃᑦᑕᓂᕐᒥᒃ 

ᐃᓄᐃᑦ ᐃᓕᖅᑯᓯᖏᓐᓂᒃ ᐅᑉᐱᕆᔭᖏᓐᓂᑦ ᖃᐅᔨᑎᑦᑎᖃᑦᑕᕐᓂᖅ. ᕿᑭᖅᑕᓂᒃᑯᑦ ᖃᐅᔨᓴᕈᑎᒋᓯᒪᔭᖏᑦ ᖃᐅᔨᒍᑕᐅᓯᒪᔪᑦ 
ᐃᓄᐃᑦ ᐊᖑᓇᓱᑦᑏᑦ ᓂᕆᑎᑦᑎᓲᖑᒻᒪᑕ ᐃᓚᑐᐊᕆᙱᑕᒥᓐᓂᒃ ᐊᖑᓂᑦᑕᒥᓂᖏᓐᓂᒃ, ᑭᓯᐊᓂᓕᑦᑕᐅᖅ ᓂᕆᑎᑦᑎᖃᑦᑕᓲᖑᒻᒪᑕ 
ᓄᓇᖅᑲᑎᖏᓐᓂᒃ ᐊᓯᖏᓐᓂᒃ ᐊᒻᒪᓗ ᐊᓯᖏᓐᓂᒃ ᓂᕿᒍᑦᑐᓂᑦ. 

ᕿᑭᖅᑕᓂ ᐃᓄᐃᑦ ᓇᓗᓇᐃᕐᓯᓯᒪᔪᑦ ᐃᓱᒫᓘᑎᖏᓐᓂᑦ ᐊᓯᔾᔨᕐᓯᒪᓕᕐᓂᖏᓐᓂᒃ ᐃᒪᕐᒥᐅᑕᕐᓂᑦ ᐊᖑᓇᓱᖃᑦᑕᕈᓐᓇᖅᑕᖏᓐᓂᒃ 
ᐱᔾᔪᑎᒋᓪᓗᒋᑦ ᐅᖅᓱᐊᓗᓐᓂᐊᕐᓃᑦ ᒑᓯᔅᓴᓂᐊᕐᓃᓪᓗ.

ᐃᓄᐃᑦ ᐃᓕᖅᑯᓯᖓᓐᓄᑦ ᐃᓱᒪᒋᔭᐅᒋᐊᕆᐊᓖᑦ − ᐊᑐᓕᖁᔨᔾᔪᑕᐅᔪᓂᑦ ᐱᒻᒪᕆᐅᓂᖏᑦ

• ᑲᒪᒋᔭᖃᕐᓗᑎᒃ ᐊᖑᓇᓱᖃᑦᑕᓂᕐᒥᒃ ᖃᐅᔨᓴᕐᓂᕐᒥᑦ 
ᑭᖑᓪᓕᕐᐹᒥ ᐊᖑᓇᓱᑦᑎᓂᑦ ᖃᐅᔨᓴᕈᑕᐅᓚᐅᕐᓯᒪᔪᖅ ᑲᒪᒋᔭᐅᓚᐅᕐᓯᒪᔪᖅ ᐊᕙᑎᑦ (20) ᐊᕐᕌᒍᓂᑦ ᐊᓂᒍᖅᑐᑦ ᑕᐃᔅᓱᒪᓂ. 
ᖃᐅᔨᓴᕈᑎᖃᕆᐊᓖᑦ ᐱᔾᔪᑎᖃᓗᐊᕐᓗᑎᒃ ᐃᒫᓂ ᐊᕙᑖᓂ ᓄᖅᑲᖓᑎᑦᑎᒍᑕᐅᔪᖅ ᐊᓂᒍᓚᐅᙱᓐᓂᖓᓂ. 

• ᐃᑲᔫᑏᑦ ᐃᓕᖅᑯᓯᖅᑎᒍᑦ ᓅᓯᒪᑎᑦᑎᖃᑦᑕᓂᕐᒥᒃ ᐊᒻᒪᓗ ᐊᔪᕆᕐᓯᐅᔾᔨᔨᖃᕐᓗᑎᒃ ᐱᓕᕆᑎᑦᑎᒍᑕᐅᖃᑦᑕᓂᐊᖅᑐᓂᑦ 
ᐃᓄᐃᑦ ᖃᐅᔨᒪᔭᖏᑦ ᑐᑭᓯᑎᑦᑎᒍᑕᐅᓲᖑᒻᒪᑕ ᐃᓄᑐᖃᕐᓂᑦ ᐃᓅᓱᑦᑐᓄᑦ ᓅᓯᒪᑎᓪᓗᒋᑦ. ᐱᓕᕆᑎᑦᑎᖃᑦᑕᕐᓂᖅ 
ᐊᔪᕆᕐᓯᐅᔾᔨᖃᑦᑕᓂᕐᓗ ᐃᑲᔫᑎᖃᕆᐊᓖᑦ ᑕᒪᑐᒧᖓ ᖃᐅᔨᒪᔭᖏᓐᓂᑦ ᑐᑭᓯᑎᑦᑎᖃᑦᑕᓂᕐᒥᒃ ᐱᔾᔪᑎᒋᓪᓗᒋᑦ ᒪᑯᐊ 
ᐊᖑᓇᓱᖃᑦᑕᕐᓂᖅ, ᐊᖑᓇᓱᖃᑦᑕᓂᕐᒥ ᐃᓕᓯᒪᔭᖏᑦ ᐊᒻᒪᓗ ᓂᕿᓕᕆᖃᑦᑕᕐᓂᖅ. ᑕᒪᒃᑯᐊ ᐱᓕᕆᐊᔅᓴᑦ ᐊᑐᓕᖅᑎᑕᐅᔭᕆᐊᓖᑦ 
ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᑉᐸᑦ.

ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐱᔾᔪᑕᐅᔪᖅ: ᑲᔪᖏᕐᓴᐃᓗᑎᒃ ᓇᒻᒥᓂᕐᓱᖃᑦᑕᖁᓪᓗᒋᑦ 
ᐊᒻᒪᓗ ᐃᓕᖅᑯᓯᖅᑎᒍᑦ ᐃᓅᓯᖅᑎᒍᑦ ᒪᑭᒪᖁᓪᓗᒋᑦ ᐃᓄᐃᑦ

8ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᕆᓯᒪᔭᕗᑦ7 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᐅᖃᐅᓯᕆᓯᒪᔭᕗᑦ



ᐱᕚᓪᓕᕈᑎᔅᓴᐃᑦ ᐱᓇᓱᐊᕋᔅᓴᐃᓪᓗ ᐃᓄᓐᓄᑦ ᑐᕌᖓᔪᑦ

ᓇᓕᑐᐃᓐᓇᖏᑦ ᓯᕗᓂᔅᓴᑎᓐᓂ ᐅᖅᓱᐊᓗᓐᓂᐊᕐᓂᐅᒐᔭᖅᑐᑦ ᒑᓯᔅᓴᓂᐊᕐᓂᐅᒐᔭᖅᑐᓪᓗ ᓄᓇᕗᑦ ᓇᓗᓇᐃᖅᑕᐅᓯᒪᓂᖓᑕ 
ᓯᓚᑖᓃᒃᑲᔭᖅᑐᓴᐅᒻᒪᑕ. ᒫᓐᓇᓕ, ᑐᑭᓯᓯᒪᙱᓇᑦᑕ ᖃᓄᖅ ᐋᖅᑭᓯᒪᓂᖃᕐᒪᖔᑕ ᖃᐅᔨᒪᒋᐊᑦᑎᐊᕈᑎᔅᓴᓂᑦ ᐃᓄᐃᑦ 
ᐱᕚᓪᓕᕈᑎᖃᕈᓐᓇᕐᒪᖔᑕ ᐊᑑᑎᓂᐅᓂᐊᖅᑐᓂᑦ ᐃᒪᕕᒻᒥ ᐱᕙᓪᓕᐊᔪᓕᕆᔪᓂᑦ. 
 
ᖃᐅᔨᓴᖅᑎᓪᓗᒋᑦ ᐃᒪᕕᒻᒥ ᐅᖅᓱᐊᓗᓐᓂᐊᕐᓂᕐᒧᑦ ᒑᓯᔅᓴᓂᐊᕐᓂᒧᓪᓗ ᐱᓕᕆᐊᔅᓴᓂᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 
ᐃᑭᕋᓴᖓᓂ ᐱᒻᒪᕆᐊᓘᕗᖅ ᐃᓄᐃᑦ ᐱᔪᓐᓇᐅᑎᖏᑦ ᐱᔾᔪᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᑲᒪᔾᔪᑕᐅᑦᑎᐊᖁᓪᓗᒋᑦ 
ᑐᑭᑖᕈᑎᖃᕐᓂᕐᒥ.

ᐱᕚᓪᓕᕈᑎᔅᓴᐃᑦ ᐱᓇᓱᐊᕋᔅᓴᐃᓪᓗ ᐃᓄᓐᓄᑦ ᐊᑐᓕᖁᔨᔾᔪᑕᐅᓯᒪᔪᓂᑦ ᐱᒻᒪᕆᐅᓂᖏᑦ

• ᐋᖅᑮᓗᑎᒃ ᓈᒻᒪᑦᑐᓂᑦ ᐊᑑᑎᕕᐅᓂᖏᓐᓄᑦ ᐱᕚᓪᓕᕈᑎᔅᓴᖏᓐᓂᓪᓗ ᐊᐅᓚᑦᑎᔾᔪᑕᐅᓂᐊᖅᑐᓂᑦ  
ᐱᓕᕆᐊᔅᓴᑦ ᓯᓚᑖᓃᑦᑐᑦ, ᑭᓯᐊᓂ ᖃᓂᒋᔭᖓᓃᑦᑐᑦ, ᓄᓇᕗᑦ ᓇᓗᓇᐃᖅᑕᐅᓯᒪᓂᖓᑕ ᓇᓗᓇᐃᓯᒪᑦᑎᐊᖏᒻᒪᑕ ᐃᓄᓐᓄᑦ 
ᓴᐳᔾᔨᒍᑕᐅᒻᒪᖔᑕ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐱᕚᓪᓕᕈᑎᒋᔪᓐᓇᖅᑕᖏᓐᓂᒃ ᐅᖅᓱᐊᓗᓐᓂᐊᓂᕐᒥ ᒑᓯᔅᓴᓂᐊᕐᓂᒥᓪᓗ, 
ᐊᑑᑎᕕᐅᔪᓐᓇᕋᓗᐊᖅᑎᓪᓗᒋᑦ. ᐊᐅᓚᑦᑎᓂᖅ ᑐᑭᓯᔭᐅᔭᕆᐊᓕᒃ ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᓚᐅᙱᓐᓂᖓᓂ.  

• ᐊᑐᖅᑕᐅᖔᕈᓐᓇᕋᔭᖅᑐᓂᑦ ᖃᐅᔨᓴᕐᓗᑎᒃ  
ᐊᑐᖅᑕᐅᖔᕈᓐᓇᕋᔭᖅᑐᓂᑦ ᖃᐅᔨᓴᕐᓂᖅ ᐃᓚᖃᕆᐊᓕᒃ ᐱᕚᓪᓕᕈᑎᔅᓴᐅᔪᓐᓇᕋᔭᖅᑐᓂᑦ ᐊᑐᖅᑕᐅᖔᕈᓐᓇᕋᔭᖅᑐᓂᑦ 
ᐱᕙᓪᓕᐊᑎᑦᑎᓂᕐᒥ ᓇᓖᕌᕋᔅᓴᓂᑦ (ᓲᕐᓗ ᐃᖃᓗᓕᕆᓂᕐᒥᑦ, ᐳᓚᕋᑦᑐᓕᕆᓂᕐᒥᑦ, ᐊᓄᕆᓯᐅᑎᓂᑦ, ᓯᕿᓂᓯᐅᑎᓂᑦ) ᑕᑯᓪᓗᒋᑦ 
ᓴᓂᐊᓂ ᐱᕚᓪᓕᕈᑕᐅᔪᓐᓇᖅᑐᑦ ᐅᖅᓱᐊᓗᓕᕆᓂᕐᒥ ᒑᓯᓕᕆᓂᕐᒥᓪᓗ. ᑖᓐᓇ ᖃᐅᔨᓴᕈᑎᔅᓴᖅ ᖃᐅᔨᒃᑲᐃᒍᑕᐅᔭᕆᐊᓕᒃ 
ᑐᑭᑖᕈᑎᖃᕐᓂᐊᑎᓪᓗᒋᑦ ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᓂᐊᕐᒪᖔᖅ ᐋᒡᒐᓘᓐᓃᑦ.  

• ᖃᐅᔨᓴᕐᓗᑎᒃ ᐃᓕᓯᒪᒍᑕᐅᔭᕆᐊᓕᓐᓂᑦ ᐃᓚᒋᔭᐅᓂᐊᖅᑲᑕ ᐅᖅᓱᐊᓗᓕᕆᓂᕐᒥ ᒑᓯᔅᓴᓕᕆᓂᕐᒥᓪᓗ  
ᑕᐃᒫᒃ ᖃᐅᔨᓴᕆᐊᖃᕋᔭᖅᑐᑦ ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᓚᐅᙱᓐᓂᖓᓂ ᐊᒻᒪᓗ ᐃᓚᖃᕐᓗᑎᒃ ᐊᓯᖏᓐᓄᑦ 
ᐃᓕᓯᒪᒍᑎᒋᓂᐊᖅᑕᖏᓐᓂᒃ ᐊᑐᕈᓐᓇᓂᐊᕐᓗᒋᑦ ᐅᔭᕋᓐᓂᐊᕐᓂᓕᕆᕕᒻᒥᑦ, ᐳᓚᕋᑦᑐᓕᕆᕕᒻᒥᑦ, ᐃᖃᓗᓕᕆᕕᒻᒥᓗ.   

• ᖃᐅᔨᓴᕐᓂᕐᒥ ᐱᔭᕇᕐᓯᒪᓗᑎᒃ ᑐᑭᓯᓂᐊᕐᖓᑕ ᖃᓄᐃᑦᑐᓂᑦ ᐊᐅᓚᔾᔪᑎᔅᓴᓂᑦ ᐱᔭᕆᐊᖃᕐᓂᐊᕐᒪᖔᑕ 
ᓄᖅᑲᖓᑎᑦᑎᔾᔪᑕᐅᔪᖅ ᐊᑐᕈᓐᓃᖅᑎᑕᐅᓚᐅᙱᓐᓂᖓᓂ, ᑐᑭᓯᔭᕆᐊᖃᕋᔭᖅᑐᑦ ᓯᔾᔭᕐᐸᓯᕐᒥ ᐃᒪᕕᒻᒥᓗ 
ᐊᐅᓚᔾᔪᑎᔅᓴᐅᔭᕆᐊᖃᕋᔭᖅᑐᓂᑦ ᐊᒻᒪᓗ ᖃᓄᖅ ᐊᐅᓚᔾᔪᑎᔅᓴᐃᑦ ᐃᑲᔫᑎᖃᕈᓐᓇᕋᔭᕐᒪᖔᑕ ᓄᓇᕗᒻᒥᐅᓄᑦ.

 
ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐱᔾᔪᑕᐅᔪᖅ: ᐃᓄᓐᓄᑦ ᑮᓇᐅᔭᓂᑦ 
ᐊᑭᓕᐅᑎᔅᓴᖃᕐᓗᑎᒃ ᐊᒻᒪᓗ ᐱᖃᑕᐅᔾᔪᑎᔅᓴᖃᖅᑎᑎᓪᓗᑎᒃ ᒪᑭᒪᓇᓱᐊᕈᑎᔅᓴᓂᑦ 
ᐱᓇᓱᐊᕋᔅᓴᐅᕙᑦᑐᓂᑦ

ᕿᑭᖅᑕᓂᒃᑯᑦ ᐊᑐᓕᖁᔨᔾᔪᑎᖏᑦ ᖃᐅᔨᒃᑲᐃᒍᑕᐅᒐᔭᖅᑐᑦ ᐊᕙᑎᓕᕆᔨᒃᑯᓐᓄᑦ ᑐᑭᒧᐊᒍᑎᔅᓴᓂᑦ ᐊᕙᑎᓕᕆᓂᕐᒥ ᖃᐅᔨᓴᕈᑕᐅᓯᒪᔪᓂᑦ 
ᐅᓂᒃᑳᓂᑦ ᑐᓂᔭᐅᒐᔭᖅᑐᑎᒃ ᒥᓂᔅᑕᖓᓐᓄᑦ ᐃᓄᓕᕆᔨᑐᖃᒃᑯᑦ. ᕿᑭᖅᑕᓂᒃᑯᑦ ᖃᐅᔨᓴᕈᑎᖏᑦ ᐊᑐᓕᖁᔨᔾᔪᑎᒋᓯᒪᔭᖏᓪᓗ 
ᐃᑲᔪᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᔾᔨᒋᐊᖅᑎᓄᑦ ᐊᒻᒪᓗ ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐱᔾᔪᑕᐅᔪᓂᑦ. 

ᕿᑭᖅᑕᓂ ᓄᓇᓖᑦ ᐃᓄᐃᑦ ᐊᑐᖃᑦᑕᕐᖓᑕ ᐊᑑᑎᕙᓪᓕᐊᓂᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᕙᑎᑦᑎᓐᓂ. ᕿᑭᖅᑕᓂᒃᑯᑦ 
ᐃᓱᒪᒋᔭᓖᑦ ᖃᐅᔨᓴᖅᑕᐅᔭᕆᐊᖃᖅᑐᒋᑦᑎᓪᓗᑎᒃ ᐅᖅᓱᐊᓗᓕᕆᓂᕐᒥᒃ ᒐᓯᓕᕆᓂᕐᒥᓪᓗ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 
ᐃᑭᕋᓴᖓᓂ ᐊᑐᕐᓗᑎᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓅᖓᔪᓂᑦ ᖃᐅᔨᓴᕈᑕᐅᔪᓂᑦ.

ᓇᐃᓈᕐᓯᒪᓪᓗᒋᑦ
10ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᕆᓯᒪᔭᕗᑦ9 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᐅᖃᐅᓯᕆᓯᒪᔭᕗᑦ


